
Lysias, Sur le meurtre d’Ératosthène 
 
 
Ἐγὼ γάρ, ὦ ᾿Αθηναῖοι, ἐπειδὴ ἔδοξέμοι γῆμαι καὶ γυναῖκα ἠγαγόμην εἰς τὴν οἰκίαν, τὸν μὲν ἄλλον χρόνον οὕτω                                       1

διεκείμην ὥστε μήτε λυπεῖν μήτε λίαν ἐπ' ἐκείνῃ εἶναι ὅ τι ἂν ἐθέλῃ ποιεῖν , ἐφύλαττόν τεὡς οἷόν τε ἦν, καὶ προσεῖχον                                           2 3

τὸν νοῦν ὥσπερ εἰκὸς ἦν. Ἐπειδὴ δέμοι παιδίον γίγνεται, ἐπίστευον ἤδη καὶ πάντα τὰἐμαυτοῦ ἐκείνῃ παρέδωκα,                                   
ἡγούμενος ταύτην οἰκειότητα μεγίστην εἶναι. Ἐν μὲν οὖν τῷ πρώτῳ χρόνῳ, ὦ ᾿Αθηναῖοι, πασῶν ἦν βελτίστη· καὶ γὰρ                                   
οἰκονόμος δεινὴ καὶ φειδωλὸς {ἀγαθὴ} καὶ ἀκριβῶς πάντα διοικοῦσα· ἐπειδὴ δέμοι ἡ μήτηρ ἐτελεύτησε, πάντων τῶν                                 
κακῶν ἀποθανοῦσα αἰτία μοι γεγένηται. Ἐπ' ἐκφορὰν γὰρ αὐτῇ ἀκολουθήσασα ἡ ἐμὴ γυνὴ ὑπὸ τούτου τοῦ ἀνθρώπου                                 
ὀφθεῖσα, χρόνῳ διαφθείρεται· ἐπιτηρῶν γὰρ τὴν θεράπαιναν τὴν εἰς τὴν ἀγορὰν βαδίζουσαν καὶ λόγους προσφέρων                             
ἀπώλεσεν αὐτήν. 

1 τὸν ἄλλον χρόνον : le reste du temps 
2 Sousententre comme complément γυναῖκα 
3 μήτε ἐπ' ἐκείνῃ εἶναι ποιεῖν... : et qu’il ne soit pas en son pouvoir de faire... 


